
 4541/2                                                                                                         KIMIA KERTAS 2 
 
 
 
1.0 INSTRUMEN PENTAKSIRAN 

 
Kod Mata Pelajaran:  4541/2 
Bentuk Ujian:   Subjektif 
Markah:    100 markah 
Masa:    2 jam 30 minit   

 
 

1.1 REKA BENTUK INSTRUMEN PENTAKSIRAN 
 

Kertas soalan ini mengandungi tiga bahagian: Bahagian A, Bahagian B  
dan Bahagian C. 
 
Bahagian A:             Mengandungi 8 soalan. Semua soalan wajib         
                                   dijawab. 

Bahagian ini memperuntukkan 60 markah. 
Bahagian B:              Mengandungi 2 soalan. Calon dikehendaki   
                                   menjawab satu soalan. 

Bahagian ini memperuntukkan 20 markah. 
Bahagian C:  Mengandungi 1 soalan sahaja.  

Calon wajib menjawab soalan ini. 
Bahagian ini memperuntukkan 20 markah. 

2.0 PRESTASI CALON  
 

2.1  PRESTASI CALON BAHAGIAN A 
 

2.1.1 Prestasi Keseluruhan 
 

Pada keseluruhannya, calon memahami kehendak soalan yang 
dikemukakan tetapi terdapat calon yang tidak berupaya memberikan 
jawapan berdasarkan konsep kimia yang tepat dan mengikut kehendak 
soalan.Tahap penguasaan calon adalah seimbang secara keseluruhan 
mengikut kumpulan prestasi calon. 
 
 

2.1.2  PRESTASI MENGIKUT KUMPULAN CALON 
 

     Kumpulan Prestasi Tinggi 
 

Calon dapat memberikan jawapan yang tepat dan ringkas. Calon dapat 
menyatakan konsep asas kimia, menamakan proses atau bahan kimia, 
menulis formula bagi anion, menghubungkait, menyatakan perubahan 
warna, menulis persamaan kimia seimbang dan boleh menunjukkan 
langkah-langkah pengiraan. Calon juga boleh membuat keputusan 
serta memberi justifikasi dengan baik dan tepat. Persembahan 
jawapan calon adalah sangat baik dari segi mengingat, memahami, 
mengaplikasi, menganalisis, menilai dan mencipta. Jawapan yang 
dinyatakan adalah sistematik dan menepati kehendak tugasan yang 
diberikan di mana ianya adalah tepat, jelas dan ditulis secara kemas 
dan teratur. Kemahiran berfikir mereka adalah baik dan di mana 
mereka dapat menjawab soalan Kemahiran Berfikir Aras Tinggi (KBAT) 
dengan baik. 
 

 
Kumpulan Prestasi Sederhana 
 
Calon memberikan jawapan yang kurang tepat atau kurang lengkap 
bagi item-item yang merangkumi pelbagai aras iaitu dari segi 
mengingat, memahami, mengaplikasi, menganalisis dan mencipta.  

2.2     KUPASAN JAWAPAN BAHAGIAN A 
 
Soalan 1 (a) (i) 

 
Calon dikehendaki menyatakan kumpulan bagi unsur klorin. 

 

Contoh Jawapan Calon Berprestasi Tinggi 

 
Calon dapat menyatakan kumpulan bagi unsur klorin dengan betul. 

